Na osnovu člana 16. stava 1. i člana 17. stava 2. Zakona o Vladi Hercegovačko-neretvanskog kantona („Službene novine HNK“, broj: 3/07 i 5/09), člana 3. Uredbe o naknadama i drugim materijalnim pravima koja nemaju karakter plaće („Službene novine HNK“, broj: 2/05, 10/07 i 9/08), Vlada Hercegovačko-neretvanskog kantona je na 103. sjednici, održanoj 22.5.2019. godine, donijela

O  D  L  U  K  U

O NAČINU OBRAČUNA TROŠKOVA PREVOZA ZA UPOSLENE KORISNIKE BUDŽETA HERCEGOVAČKO-NERETVANSKOG KANTONA
I
Za sve uposlene korisnike Budžeta HNK koji ostvaruju pravo na naknadu troškova prevoza od mjesta prebivališta-boravišta do radnog mjesta i natrag, obračun troškova prevoza vršit će se temeljem iznosa dnevne naknade navedene u tablici iz tačke III ove odluke za odgovarajuću udaljenost pomnožene s brojem dana provedenih na radnom mjestu.
II

Pravo na naknadu troškova prevoza ostvaruju uposleni korisnici Budžeta Hercegovačko-neretvanskog kantona čije je mjesto prebivališta-boravišta udaljeno od radnog mjesta najmanje 2 (dva) kilometra u jednom smjeru.

Kod utvrđivanja udaljenosti od mjesta prebivališta-boravišta do radnog mjesta koristi se najkraća moguća relacija.
Udaljenost od mjesta prebivališta-boravišta do radnog mjesta iskazuje se u kilometrima (km) cijelim brojem. 
Kod zaokruživanja koristit će se slijedeće pravilo:
- ukoliko je prvi decimalni broj 1,2,3 ili 4 početni cijeli broj ostaje isti,

- ukoliko je prvi decimalni broj 5,6,7,8 ili 9 početni cijeli broj se uvećava za jedan.
III
Tablica: Iznos dnevne naknade troškova prevoza od mjesta prebivališta-boravišta do radnog mjesta i natrag za uposlene korisnike Budžeta Hercegovačko-neretvanskog kantona.
	Udaljenost od radnog mjesta do mjesta prebivališta-boravišta (km)
	Iznos dnevne naknade (KM)

	2
	2,20

	3
	2,42

	4
	2,64


	5
	2,86

	6
	3,08

	7
	3,30

	8
	3,52

	9
	3,74

	10
	3,96

	11
	4,17

	12
	4,38

	13
	4,59

	14
	4,80

	15
	5,01

	16
	5,22

	17
	5,43

	18
	5,64

	19
	5,85

	20
	6,06

	21
	6,26

	22
	6,46

	23
	6,66

	24
	6,86

	25
	7,06

	26
	7,26

	27
	7,46

	28
	7,66

	29
	7,86

	30
	8,06

	31
	8,26

	32
	8,46

	33
	8,66

	34
	8,86

	35
	9,06

	36
	9,26

	37
	9,46

	38
	9,66

	39
	9,86

	40
	10,06

	41
	10,25

	42
	10,44

	43
	10,63

	44
	10,82

	45
	11,01

	46
	11,20

	47
	11,39

	48
	11,58

	49
	11,77

	50
	11,96

	51
	12,15

	52
	12,34

	53
	12,53

	54
	12,72

	55
	12,91

	56
	13,10

	57
	13,29

	58
	13,48

	59
	13,67

	60
	13,86

	61
	14,04

	62
	14,22

	63
	14,40

	64
	14,58

	65
	14,76

	66
	14,94

	67
	15,12

	68
	15,30

	69
	15,48

	70
	15,66

	71
	15,84

	72
	16,02

	73
	16,20

	74
	16,38

	75
	16,56

	76
	16,74

	77
	16,92

	78
	17,10

	79
	17,28

	80
	17,46

	81
	17,61

	82
	17,76

	83
	17,91

	84
	18,06

	85
	18,21

	86
	18,36

	87
	18,51

	88
	18,66

	89
	18,81

	90
	18,96

	91
	19,11

	92
	19,26

	93
	19,41

	94
	19,56

	95
	19,71

	96
	19,86

	97
	20,01

	98
	20,16

	99
	20,31

	100
	20,46


IV
Vlada Hercegovačko-neretvanskog kantona će u slučaju promjena na tržištu prevoznih usluga novelirati iznose dnevnih naknada iz tablice u tački III ove odluke.
V
Visina mjesečne naknade troškova prevoza koji se isplaćuje uposlenom ne može biti veća od 400,00 KM.
VI
Uposleni korisnici Budžeta Hercegovačko-neretvanskog kantona koji ostvaruju pravo na naknadu troškova prevoza dužni su rukovoditelju korisnika Budžeta uz popunjen zahtjev dostaviti slijedeću dokumentaciju: 

· potvrdu izdanu od AUTO MOTO KLUBA, BIHAMK ili AMS u BIH, kojom se potvrđuje tačna udaljenost od mjesta prebivališta-boravišta do radnog mjesta 
· potvrdu CIPS-a o mjestu prebivališta-boravišta s tačnom adresom
· fotokopiju zdravstvene iskaznice ovjerene od strane mjerodavnog organa uprave

· izjavu o stvarnom mjestu stanovanja koju daje pod disciplinskom, kaznenom, materijalnom i moralnom odgovornošću
VII
Dostavljanje neistinitih podataka ili neažuriranje podataka relevantnih za ostvarivanje prava na naknadu troškova prevoza smatra se težim kršenjem službenih dužnosti i podliježe disciplinskoj i materijalnoj odgovornosti.
Rukovoditelji korisnika Budžeta u cilju otklanjanja mogućih zloupotreba ostvarivanja prava na nadoknadu troškova prevoza mogu rješenjem formirati posebnu komisiju za utvrđivanje činjeničnog stanja u svakom pojedinačnom slučaju.
VIII
Ukoliko su određene institucije-korisnici Budžeta uposlenicima organizovali prevoz od mjesta prebivališta-boravišta do radnog mjesta i natrag tada istima ne pripada pravo na nadoknadu troškova prevoza.
Uposlenik kojemu pripada pravo na korištenje službenog vozila ne može ostvariti pravo na nadoknadu troškova prevoza ukoliko koristi službeno vozilo za dolazak na radno mjesto i odlazak s radnog mjesta.

IX
Zadužuju se rukovoditelji svih korisnika Budžeta HNK da donesu rješenja o utvrđivanju prava na nadoknadu troškova prevoza u skladu sa tablicom iz tačke III ove Odluke.

Obračun troškova prevoza vrši se uz mjesečni obračun plata i naknada uposlenim temeljem navedenog rješenja i evidencije o dolascima na radno mjesto.
X
Stupanjem na snagu ove odluke prestaje važiti odluka o usvajanju informacije Ministarstva saobraćaja i veza o cijeni putničkih mjesečnih autobusnih karata broj: 01-1-02-829/12 od 10.05.2012. godine i odluka o dopuni navedene odluke broj: 01-1-02-2083/12 od 22.11.2012. godine.
XI
Odluka stupa na snagu 1.1.2020. godine, a objavit će se u „Službenim novinama Hercegovačko-neretvanskog kantona“.

                          Bosna i Hercegovina

                 Federacija Bosne i Hercegovine

HERCEGOVAČKO-NERETVANSKI KANTON
                                V L A D A








Broj: 01-____________/19


                                  P R E D S J E D N I K
Mostar, 22.5.2019. godine                                                  
                                                                                                         dr. sc.  Nevenko Herceg
O b r a z l o ž e n j e 
Odlukom Vlade HNŽ/K broj: 01-1-02-829/12 od 10.05.2012. godine usvojena je informacija Ministarstva saobraćaja i veza o cijenama putničkih mjesečnih autobusnih karata. 
Navedena Informacija sadrži podatke o cijenama mjesečnih karata koje je Ministarstvo saobraćaja i veza dobilo od prevoznika koji obavljaju linijski prevoz putnika.
Nakon usvajanja navedene informacije Ministarstvo saobraćaja i veza zaprimilo je zahtjev za informaciju o cijeni mjesečne karte za još 350 relacija.
Još uvijek Ministarstvo saobraćaja i veza zaprima zahtjeve za potvrdu o cijeni mjesečne karte za određene relacije, jer je trenutno važeća Informacija o cijeni mjesečnih karata obuhvatila većinu mjesta iz općina na području kantona do Mostara, ali nije obuhvatila niti jednu relaciju između dvije općine kao i mjesta unutar općina na području kantona što čini većinu korištenih relacija korisnika Budžeta koji ostvaruju pravo na nadoknadu troškova prevoza. 

Cijeneći po broju zaprimljenih zahtjeva za obavijesti o cijeni mjesečne karte smatramo da navedena informacija nije obuhvatila niti četvrtinu od ukupnog broja relacija koje koriste budžetski  korisnici za putovanje do radnog mjesta, što je jedan od razloga donošenja ove odluke.
Kada se pokazalo da usvojena Informacija Ministarstva saobraćaja i veza nije obuhvatila većinu potrebnih relacija, Vlada Hercegovačko-neretvanske kantona na 34. sjednici održanoj 22.11.2012. godine donosi dopunu odluke u kojoj je navedeno da za sve korisnika Budžeta koji imaju pravo na nadoknadu troškova prijevoza na relacijama na kojima koje nisu obuhvaćene Informacijom Ministarstva saobraćaja jer na istima ne postoji organiziran linijski preevoz putnika utvrđuje se cijena jednog prijeđenog kilometra od 0,0974 KM.
Navodi iz Odluke o dopuni odluke kojom je određeno da će se troškovi prijevoza obračunavati po prijeđenom kilometru u iznosu od 0,0974 KM jer nema organiziranog linijskog prijevoza putnika nisu točni jer na većini relacija na kojima se troškovi prijevoza obračunavaju po prijeđenom kilometru postoji organiziran linijski prijevoz putnika samo predmetne relacije nisu obuhvaćene Informacijom Ministarstva saobraćaja i veza.

Također, usvojena cijena prijeđenog kilometra ne može se primijeniti na sve uposlene jer cijena prijeđenog kilometra ovisi o dužini predmetne relacije što je još jedan od nedostataka trenutno važeće odluke.
Kada iz trenutno važećih cijena mjesečnih karata izračunamo cijenu prijeđenog kilometra ona se kreće od 0,35 KM do 0,11 KM. Što je relacija kraća tako raste cijena prijeđenog kilometra.

Tako da po trenutno važećoj odluci o obračunu troškova prijevoza kada prijevoz obračunavate po prijeđenom kilometru po važećoj cijeni od 0,0974 KM dobijete podatak da za udaljenost od dva kilometra troškovi prijevoza iznose 8,57 KM mjesečno, dok za istu udaljenost uposlenik koji putuje unutar Gradske uprave grada Mostar naplati troškove prijevoza u iznosu od 47 KM što je cijena prve zone na području Mostara kako je navedeno u usvojenoj Informaciji.

U Informaciji Ministarstva saobraćaja i veza imamo navedene podatke o cijenama mjesečnih karata koje smo dobili od prijevoznika koji uopće nemaju registrirane redove vožnje na tim relacijama. 
Ministarstvo saobraćaja i veza zaprima zahtjeve za očitovanje na tužbe uposlenih koji imaju pravo na nadoknadu troškova prijevoza na relacijama koje su navedene u Informaciji a nisu smjele biti jer prijevoznici koji su dali podatke nemaju registrirane redove vožnje.

Razlike u cijenama mjesečnih karata za iste udaljenosti su velika manjkavost trenutno važeće odluke. 
Najočitiji primjer nelogičnosti u cijenama prijevoza trenutno važeće odluke je da za relacije Buna-Mostar (udaljenost 13 km) ili Potoci-Mostar (udaljenost 10 km) cijena prijevoza iznosi 90 KM, a Čerin-Mostar (udaljenost 35 km) ili Čitluk-Mostar (udaljenost 25 km) cijena prijevoza iznosi isto 90 KM.
Po trenutno važećoj odluci troškovi prevoza isplaćivani su korisnicima Budžeta za svaki mjesec u godini osim srpnja/jula zbog korištenja godišnjeg odmora u visini mjesečne karte za određenu relaciju ili iznos od 0,0974 KM po prijeđenom kilometru.
Naprijed navedenim načinom nije se uzimalo u obzir da korisnici proračuna koji ostvaruju pravo na nadoknadu troškova prevoza koriste u prosjeku 30 radnih dana godišnjeg odmora, što znači da su troškovi prevoza isplaćivani korisnicima za 15 dana koje nisu proveli na radnom mjestu.

Isto se odnosi i na korisnike Budžeta koji rade u smjenama i nemaju obavezu svakodnevno putovati do radnog mjesta a troškovi prijevoza su isplaćivani u visini mjesečne karte ili po prijeđenom kilometru kao da su svaki radni dan u mjesecu putovali do radnog mjesta i natrag. 
S obzirom na sve navedene manjkavosti u trenutno važećoj odluci o načinu obračuna troškova prijevoza za korisnike Budžeta predlažemo da se obračun troškova prijevoza obračunava po Tablici navedenoj u točki III Odluke, u kojoj je naveden dnevni iznos troškova u ovisnosti od duljine relacije.
Iznosi dnevnih naknada troškova prijevoza za uposlene korisnike Budžeta Hercegovačko-neretvanskog  kantona približno su jednaki prosječnoj cijeni mjesečne karte koja se dobije iz cijena mjesečnih karata od općinskih centara u Kantonu od Mostara kao središta Kantona.
Ovakvim načinom obračuna troškova prevoza svi korisnici Budžeta Hercegovačko-neretvanskog kantona koji ostvaruju pravo na nadoknadu troškova prevoz to pravo će ostvarivati pod jednakim uslovima.
